
Sec. I.

I. DISPOSICIONS XERAIS

MINISTERIO DE FACENDA

18614 Real decreto 749/2019, do 27 de decembro, polo que se aproba o
Regulamento de funcionamento do Inventario de entidades do sector publico
estatal, autonémico e local.

A reforma administrativa, derivada do estudo realizado no seo da Comisién para a
Reforma das Administracions Publicas e da lifia que establece o Programa nacional de
reformas de Espana para 2015, materializouse en diversas medidas de racionalizacion,
que foron aprobadas mediante acordos de Consello de Ministros e outras disposicidns
normativas como a Lei 15/2014, do 16 de setembro, de racionalizacién do sector publico,
e culminou, entre outras, coa aprobacion da Lei 39/2015, do 1 de outubro, do procedemento
administrativo coman das administraciéns publicas, e da Lei 40/2015, do 1 de outubro, de
réxime xuridico do sector publico. Esta uUltima configura, con caracter basico, para todas
as administraciéns o Inventario de entidades do sector publico estatal, autonémico e
local como un rexistro publico administrativo que garante a informacién publica relativa a
todas as entidades integrantes do sector publico institucional, calquera que sexa a sua
natureza xuridica. A integracién, xestién do Inventario e a sua publicacién atribuense a
Intervencion Xeral da Administracion do Estado, dada a sua traxectoria na analise, na
elaboracién e no mantemento do Inventario do sector publico estatal, asi como no
seguimento de entes que se agrupan no dito sector como sistema de informacién basico
para o exercicio das funcidns que, entre outras normas, lle encomenda a Lei 47/2003, do
26 de novembro, xeral orzamentaria. Desta forma, os titulares do maximo 6rgano de
direccion das entidades pertencentes ao sector publico institucional tefien a obriga de
notificar, a través da Intervencién Xeral da Administracion correspondente, os actos de
creacion, transformacion, fusion, extincion ou modificacion para a sua inscriciéon no
Inventario. Este rexistro permitira contar con informacion completa, fiable e publica do
numero e dos tipos de organismos e entidades publicas existentes en cada momento.

O regulamento que se aproba mediante este real decreto regula o funcionamento do
Inventario de entidades do sector publico estatal, autonédmico e local, ao desenvolver as
suas funcions, estrutura, funcionamento e efectos, de acordo coas lifias enunciadas nos
artigos 82 e 83 da Lei 40/2015, do 1 de outubro, que o configuran como un instrumento
omnicomprensivo do conxunto de entidades que integran o sector publico, reunindo a
informacion mais relevante relativa a cada unha delas, como € a informacion actualizada
sobre a sUa natureza xuridica, finalidade, fontes de financiamento, estrutura de dominio,
de ser o caso, a condicién de medio propio, réximes de contabilidade, orzamentario e de
control, asi como a clasificacion en termos de contabilidade nacional. Todo isto contribuira,
sen dubida, a mellorar a seguridade xuridica do trafico xuridico-administrativo, ao mesmo
tempo que mellora a adecuada coherencia que debe existir con outras bases de datos do
sector publico autondmico e local que seguiran xestionando os 6rganos competentes da
captacion, coordinacién e xestiéon da informacién econdmico-financeira das comunidades
auténomas e entidades locais, e para a aplicacion e o seguimento da Lei organica 2/2012,
do 27 de abril, de estabilidade orzamentaria e sustentabilidade financeira, e a sua
normativa de desenvolvemento.

O real decreto contén un artigo Unico que dispon a aprobacion do regulamento, tres
disposicions adicionais, duas transitorias e tres derradeiras, e axustase aos principios de
boa regulacioén contidos no artigo 129 da Lei 39/2015, do 1 de outubro, do procedemento
administrativo comin das administraciéns publicas: necesidade, eficacia,
proporcionalidade, seguridade xuridica, transparencia e eficiencia.

Respecto ao principio de necesidade, a norma adecuase a un obxectivo de interese
xeral: o de configurar, con caracter basico para todas as administraciéns, o Inventario de

entidades do sector publico estatal, autondmico e local como un rexistro publico
administrativo que garante a informacion publica relativa a todas as entidades integrantes
do sector publico institucional, calquera que sexa a sua natureza xuridica, permitindo, polo
tanto, que os cidadans dispofian dunha informaciéon completa sobre os entes publicos
existentes e a sua actividade efectiva.

Respecto do principio de eficacia, a norma é o instrumento mais adecuado para aclarar
o alcance das obrigas previstas na Lei 40/2015, do 1 de outubro.

O regulamento é coherente tamén co principio de proporcionalidade. E o medio
necesario e suficiente para desenvolver o mandato legal. Contén a regulacién
imprescindible para completar as previsiéns da lei que desenvolve, sen que existan outras
medidas menos restritivas de dereitos ou que impofian menos obrigas aos destinatarios.

O principio de seguridade xuridica tamén se cumpre. O regulamento concreta os
tramites e os prazos que deberan seguir as entidades incluidas no sector publico
institucional para inscribiren os distintos actos no Inventario, dotando de certeza e claridade
a materia regulada, e é coherente co resto do ordenamento xuridico.

O regulamento tamén sup6n unha mellora do principio de transparencia, ao inscribir no
Inventario, con caracter obrigatorio, a creacion, transformacion, fusion ou extincion de todo
organismo ou entidade dependente de calquera Administracién, logo de solicitude por
parte de cada unha das entidades, contribuindo a modernizar e racionalizar o sector
publico espariol.

Por ultimo, o regulamento axustase ao principio de eficiencia, a través da implantacion
dun unico Inventario con informacion coordinada de todas as administracions, coa
consideracion de rexistro publico e xestionado por un Unico centro directivo.

O regulamento ten un contido tanto organizativo como procedemental ao regular
suficientemente as actuacions rexistrais, asi como os instrumentos, soportes e mecanismos
a través dos cales estas se deberan levar a cabo. Comeza abordando a configuracion do
Inventario como un rexistro, para regular posteriormente as distintas formas de efectuar as
inscricidons. En concreto, estrutirase en catro capitulos, mediante os cales se establecen
as disposicions xerais e 0s principios reitores; ordénanse a organizacion e o funcionamento
do Inventario e regulase o procedemento de inscricion.

O capitulo | recolle as disposicidns xerais do Inventario, referidas ao obxecto, ambito
subxectivo e obxectivo, asi como a publicacién do Inventario.

Os capitulos Il e Il fan referencia & organizacion e ao funcionamento do Inventario,
configurado como un rexistro publico.

Por ultimo, o capitulo IV regula a informacién que compre remitir e o procedemento de
inscricién no Inventario.

Durante o procedemento de elaboracion da norma permitiuse a participacion activa
dos potenciais destinatarios, ao ter consultado as comunidades auténomas e entidades
locais que se ven afectadas pola regulacién que esta norma contén.

Este real decreto ditase en desenvolvemento dos artigos 82 e 83 da Lei 40/2015, do 1
de outubro, de réxime xuridico do sector publico, e en exercicio da habilitacion legal
contida na sua disposicion derradeira décimo quinta.

Na sua virtude, por proposta da ministra de Facenda, logo de aprobacién da ministra
de Politica Territorial e Funcion Publica, de acordo co Consello de Estado, e logo de
deliberacion do Consello de Ministros na sua reunién do dia 27 de decembro de 2019,

DISPONO:

Artigo Unico. Aprobacién do regulamento.

Aprébase o Regulamento de funcionamento do Inventario de entidades do sector
publico estatal, autondmico e local (Invente), que se insire a continuacion.

Disposicién adicional primeira. Outra informacién para publicar co Inventario.

1. Adicionalmente a publicacién do Inventario das entidades do sector publico
institucional, a Intervencion Xeral da Administracion do Estado captara e proporcionara
informacion homoxénea, de forma separada e independente, sobre:

a) A parte do sector publico relativa @ Administracién xeral do Estado, as
administracidons das comunidades auténomas e as entidades que integran a Administracion
local.

b) As entidades que, non incluidas no Inventario por non teren a consideracién de
sector publico institucional conforme o establecido na Lei 40/2015, do 1 de outubro, estean
participadas polo sector publico ou sexan clasificadas como axentes do sector publico
polas institucions competentes en materia de contabilidade nacional.

2. As fontes desta informacién seran, por un lado, as dispofibles na Intervencién
Xeral da Administracion do Estado, consecuencia do exercicio das suas funciéns, asi
como a informacién subministrada pola Secretaria Xeral Técnica do Ministerio de Facenda
derivada da informaciéon econémico-financeira dispofiible en cumprimento do previsto na
Orde HAP/2105/2012, do 1 de outubro, pola que se desenvolven as obrigas de
subministracién previstas na Lei organica 2/2012, do 27 de abril, de estabilidade
orzamentaria e sustentabilidade financeira, e o resto de normativa de desenvolvemento da
mencionada lei organica, que debe ser remitida, tan pronto como se reciba da
Administracion autonémica e local, a Intervencion Xeral da Administracion do Estado para
efectos da clasificacion das unidades en termos de contabilidade nacional. Adicionalmente,
a Secretaria Xeral Técnica do Ministerio de Facenda cedera a Intervencion Xeral da
Administracion do Estado datos relativos as intervencions da Administracion autonémica e
local.

Disposicion adicional segunda. Non incremento do gasto de persoal.

A aplicacién deste real decreto non supora incremento de gasto publico. En particular,
as medidas incluidas nesta norma non poderan supor incremento de dotacions nin de
retribucions, nin doutros gastos de persoal.

Disposicién adicional terceira. Facultades de desenvolvemento e execucion.

Facultase o titular da Intervencion Xeral da Administracion do Estado para, no ambito
das suas competencias, aprobar mediante resolucion os requirimentos da aplicacién
informatica para presentar as solicitudes de inscricidon e levar a cabo as inscriciéons no
Inventario.

As ditas resolucions seran obxecto de publicacion no «Boletin Oficial del Estado».

Disposicion transitoria primeira. Adecuacion do Inventario ao disposto neste real decreto.

1. O Inventario de entidades do sector publico estatal, autonémico e local
actualmente existente dispora de tres meses, desde a entrada en vigor deste real decreto,
para adecuar a sUa organizacion interna ao disposto nel. A adecuacion sera realizada pola
Intervencion Xeral da Administracién do Estado, como érgano competente para levar a
integracion, xestién e publicacion do Inventario, de conformidade co establecido no Real
decreto 1113/2018, do 7 de setembro, polo que se desenvolve a estrutura organica basica
do Ministerio de Facenda.

2. Para estes efectos, no prazo de tres meses, unha vez concluida a adecuacion do
punto anterior, as entidades inscritas deberan validar e, de ser o caso, actualizar a sua
situacion rexistral conforme os procedementos previstos neste real decreto.



BOLETIN OFICIAL DEL ESTADO

Suplemento en lingua galega ao num. 312 Sabado 28 de decembro de 2019

Sec. I.

Disposicion transitoria segunda. Inscriciéns de datos relativos a entidades preexistentes
no momento da entrada en vigor do real decreto.

Ainformacion inicial que cdmpre incorporar ao Inventario, configurado como un rexistro
administrativo, serd a proveniente do actual Inventario de entidades do sector publico
estatal, autondmico e local, que tera caracter provisional ata que a dita informacion
adquira caracter definitivo mediante a validacion e, de ser o caso, actualizacion por parte
dos titulares do maximo érgano de direccion de cada entidade.

A cada unha das entidades incluidas na carga inicial asignaranselle un cédigo e un
expediente, no cal se fara constar toda a informacién disponible no Inventario.

Disposicion derradeira primeira. Titulo competencial.

Este real decreto ten caracter basico e aprobase ao abeiro do disposto nos numeros
13, 14 e 18 do artigo 149.1 da Constitucion espafola, que lle atribuen ao Estado,
respectivamente, a competencia en materia de bases e coordinacién da planificacién xeral
da actividade econdémica, facenda xeral e débeda do Estado e bases do réxime xuridico
das administracions publicas.

Disposicién derradeira segunda. Habilitacion normativa.

Facultase a ministra de Facenda, no ambito das suas competencias, para ditar as
disposiciéns e adoptar as medidas necesarias para o desenvolvemento e a execuciéon
deste real decreto.

Disposicion derradeira terceira. Entrada en vigor.

Este real decreto entrara en vigor o dia seguinte ao da sua publicacién no «Boletin
Oficial del Estado».

Dado en Madrid o 27 de decembro de 2019.
FELIPE R.

A ministra de Facenda,
MARIA JESUS MONTERO CUADRADO

REGULAMENTO DE FUNCIONAMENTO DO INVENTARIO DE ENTIDADES
DO SECTOR PUBLICO ESTATAL, AUTONOMICO E LOCAL

CAPITULO |
Disposicions xerais
Artigo 1. Obxecto.

1. Este regulamento ten por obxecto regular o funcionamento do Inventario de
entidades do sector publico estatal, autonémico e local, asi como a sua organizacion,
funciéns e procedemento de inscricion.

2. O Inventario configurase como un rexistro publico, de caracter administrativo, que
garante a informacion publica e a ordenacion de todas as entidades integrantes do sector
publico institucional, calquera que sexa a sUa natureza xuridica, e queda suxeito aos
seguintes principios de actuacion:

a) Lexitimacion: o contido das inscricions presumese exacto e valido, ao outorgar
certeza e seguridade sobre os datos que para cada entidade estan inscritos no Inventario.

b) Tracto sucesivo: para inscribir actos modificativos ou extintivos doutros outorgados
con anterioridade sera necesaria a inscricion previa destes.

c) Integridade: correspéndelle o tratamento do contido dos asentos e velar por que
se apliquen as medidas adecuadas para impedir a sia manipulacion.
d) Publicidade: o contido do Inventario é publico.

Artigo 2. Ambito subxectivo.

O Inventario incluira a inscricion de todas as entidades integrantes do sector publico
institucional, calquera que sexa a sua natureza xuridica e ambito territorial, de acordo coa
definicién prevista no artigo 2.2 da Lei 40/2015, do 1 de outubro.

Artigo 3. Ambito obxectivo e publicacién do Inventario.
1. No Inventario realizaranse as seguintes inscricions:

a) De creacion, transformacion, fusién, liquidacién ou extincion de calquera entidade
integrante do sector publico institucional.

Considerarase asimilada ao acto de creacion a adquisicion sobrevida da condicion de
entidade integrante do sector publico institucional.

b) De calquera modificacion do contido dos datos do Inventario.

2. Conservarase copia dos actos, negocios xuridicos e documentos relativos as
inscriciéns practicadas no Inventario que garanta dispor de informacion completa, fiable e
publica do nimero e dos tipos de organismos publicos e entidades existentes en cada
momento.

3. O Inventario publicarase no portal da internet da Intervencion Xeral da
Administracion do Estado e sera accesible por calquera usuario. A sua actualizacion
realizarase de forma continua, a medida que se vaian inscribindo os datos nel. A
informacion do Inventario tamén sera accesible para calquera usuario a través da Central
de informacién econdémico-financeira.

CAPITULO I

Organizacion do Inventario

Artigo 4. Dependencia e xestién do Inventario.

1. Alintegracion e xestion do Inventario, asi como a sua publicacion, dependeran da
Intervencion Xeral da Administracion do Estado, tal e como se establece no artigo 82 da
Lei 40/2015, do 1 de outubro.

2. Para as suas funcions como rexistro, xestién dos procedementos, practica e
xestién dos asentos rexistrais, asi como para o almacenamento da informacion, utilizara
sistemas baseados en tecnoloxias da informacion e das comunicacions.

Artigo 5.  Estrutura do Inventario.

O Inventario ordenara e integrara a sua informacion, en soporte electronico, a través
de:

a) Rexistro das solicitudes de inscricion. Estara constituido polos asentos producidos
como consecuencia das solicitudes de inscricion recibidas.

b) Libro de inscricidons. Nel efectuaranse as inscricidns unha vez obtida a resolucion
favorable. As inscricidns teran unha numeracioén correlativa e identificaran cada entidade.

¢) Arquivo de entidades. Estara constituido pola listaxe de todas as entidades do
sector publico institucional inscritas, as cales se lles asignaran un cédigo e un expediente.
A dita listaxe contera a informacién basica recollida no artigo 9, procedente do libro de
inscricions.

Artigo 6. Formacién e custodia do arquivo de entidades.

1. O arquivo de entidades estara formado por un expediente por cada entidade
inscrita.

2. No expediente de cada entidade incluirase unha ficha coa informacién recollida no
artigo 9 e a documentacién de depdsito obrigatorio, asi como aqueles documentos
xustificativos que servisen de soporte para realizar as inscricions e aqueloutros
complementarios que, ao xuizo do responsable do Inventario previsto no artigo 7, proceda
conservar.

3. A Intervencion Xeral da Administracion do Estado adoptara as medidas de
seguridade necesarias para garantir a conservacion e integridade da informacion contida
no arquivo de entidades.

Artigo 7. Responsable do Inventario.

1. Sera responsable do Inventario o titular da Subdireccion Xeral da Intervencién
Xeral da Administracion do Estado & cal lle que correspondan a integracién, xestion e
publicacién do Inventario, de conformidade co correspondente real decreto de estrutura
organica basica.

2. Ao responsable do Inventario correspéndelle cualificar os documentos presentados
para inscricion procedentes do sector publico institucional, resolver o procedemento de
inscricion, realizar os asentos e facer efectiva a publicidade do contido.

Artigo 8. Certificacion da inscricion.

1. O responsable do Inventario expedira certificacions de calquera inscricidon
mediante un selo electronico baseado nun certificado electrénico recofiecido ou cualificado
dos previstos na Lei 40/2015, do 1 de outubro. Os certificados de inscricién son o Unico
medio de acreditar fidedignamente o contido da inscricidn no Inventario e dos documentos
depositados.

2. As certificacions solicitaraas electronicamente o interesado ante a Intervencion
Xeral da Administracion do Estado e expediranse no prazo maximo de dez dias habiles,
contados desde a data da sua presentacion.

CAPITULO Il

Funcionamento do Inventario

Artigo 9. Contido do Inventario.
1. Para cada entidade incluiranse os seguintes datos:

a) Denominacién, nome comercial ou abreviatura, asi como o histérico de
denominacions.

b) Numero de identificacién fiscal (NIF) e nacionalidade.

c) Cddigo asignado polo Inventario, codigo directorio comun de unidades organicas
e oficinas (DIR3) e, de ser o caso, o cddigo identificador do ambito de que proceda a
informacion.

Coa finalidade de garantir que toda entidade do Inventario tefia asociado o seu cédigo
do directorio comun de unidades organicas e oficinas, sincronizaranse o Invente e o
directorio DIR3, e estableceranse sistemas automaticos de actualizaciéon entre ambos os
sistemas.

d) Natureza xuridica.

e) Ambito e adscricién ou tutela & Administracién publica correspondente,
especificando, de ser o caso, o criterio de adscricion.

f) Datos postais, sitio web e, de ser o caso, sede electronica.

g) Clasificacion e érgano que exerce o control en termos de contabilidade nacional.

h) Datas de alta, baixa ou modificacion, de ser o caso, asi como a causa que o
orixina.

i) Actividade que desenvolve, con indicacién do cédigo de Clasificacion nacional de
actividades economicas (CNAE).

j) Obxecto ou finalidade.

k) Estrutura de dominio, con indicacion da porcentaxe de participacién ou
financiamento e do dereito de voto de cada un dos participes.

[) Fontes de financiamento.

m) Réxime orzamentario, contable e de control.

n) Condicidon de medio propio, de ser o caso, de conformidade co establecido na Lei
40/2015, do 1 de outubro.

) Para o caso das entidades integrantes do sector publico institucional estatal,
tamén se incluira a informacion relativa a sua clasificacion, de conformidade co previsto no
Real decreto 451/2012, do 5 de marzo, polo que se regula o réxime retributivo dos
maximos responsables e directivos no sector publico empresarial e outras entidades.

2. Ademais, no Inventario poderase consignar calquera outra informacion relativa as
entidades integrantes do sector publico institucional que se considere de utilidade para
todas as administracions.

Artigo 10. Tipos de asentos.
1. Realizaranse os seguintes asentos:

a) De rexistro da solicitude: consignara a solicitude de inscricion.

b) De inscriciéns no Inventario: rexistraranse os datos a que se refire o artigo 9, asi
como as suas actualizacidns e modificacions.

c) De anotacions provisionais: reflectiran o caracter transitorio de calquera inscricion.

2. Entodo caso, quedara constancia da data en que se realiza o asento.

Artigo 11.  Rectificacion de erros.

Os erros materiais, de feito ou aritméticos que se detecten no contido dos asentos
seran rectificados de oficio ou por instancia do titular do maximo 6rgano de direccion da
entidade en calquera momento.

CAPITULO IV

Informacién que compre remitir e procedemento de inscricion

Artigo 12. Réxime xuridico.

Os procedementos de inscricion no Inventario axustaranse ao establecido na Lei
39/2015, do 1 de outubro, do procedemento administrativo comun das administracions
publicas, na Lei 40/2015, do 1 de outubro, e neste regulamento.

Artigo 13.  Obrigatoriedade da inscricion.

Teran caracter obrigatorio os actos inscritibles que se enumeran no artigo seguinte.

Igualmente, a inscricion da entidade no Inventario sera requisito necesario para obter
0 numero de identificacion fiscal definitivo da Axencia Estatal de Administracion Tributaria
para as entidades de nova creacion.

Artigo 14. Actos inscritibles.

Efectuaranse as seguintes inscricions, a través de dous procedementos:

1. Inscricions por solicitude do titular do maximo érgano de direccion, notificadas a
través da Intervencidn Xeral da Administracién correspondente:

a) De constitucion de entidades: a solicitude de inscricidon de constitucion de
entidades efectuarase no caso de creacion dunha nova entidade do sector publico
institucional.

b) De transformacion de entidades: efectuarase cando se produza un cambio na
natureza xuridica da entidade.

c) De incorporacion de entidades ao sector publico institucional procedentes do
sector privado: tera lugar como consecuencia da toma de participacién, ou ben polo
cumprimento dos requisitos establecidos para o efecto para que a entidade adquira a
condicién de ente do sector publico institucional.

d) De fusion de entidades: levarase a cabo cando tefian lugar operacions de fusién
entre varias entidades, xa sexa mediante a constitucién dunha nova entidade do sector
publico institucional ou mediante a absorcion dunha ou varias por outra entidade do sector
publico institucional xa existente.

e) De liquidacion de entidades: efectuarase no caso de entidades que entren en
proceso de liquidacion como consecuencia do acordo de disolucién da entidade do sector
publico institucional.

f) De extincion: levarase a cabo cando a entidade en cuestion deixe de formar parte
do sector publico institucional.

g) De modificacién: a solicitude de inscricion de modificacién ou actualizacién dos
datos xa inscritos no Inventario levarase a cabo cando se produza unha variacién da
informacion referida aos datos contidos no artigo 9.

Se da informacion recibida na Intervencién Xeral da Administracion do Estado, con
independencia da sta procedencia ou finalidade, se deduce a modificacion de calquera
dato contido no artigo 9, o responsable do Inventario dirixirase a entidade en cuestion para
que, de ser o caso, o titular do maximo 6rgano de direccién da entidade inicie o
procedemento de inscricion correspondente no Inventario.

Asi mesmo, as intervenciéns ou 6rganos equivalentes das comunidades autbnomas e
entidades locais poderanlles requirir as entidades incluidas nos seus respectivos ambitos
que presenten a solicitude de inscricion en caso de teren cofiecemento de que se
realizaron actuacions que impliquen unha modificacién dos datos reflectidos no Inventario.

2. Inscricions de oficio, que teran lugar nos seguintes casos:

a) Baixa da entidade, cando a solicitude de modificacién de datos relativos & sua
estrutura de dominio supona a perda da condicién de entidade pertencente ao sector
publico institucional, ao pasar esta ao ambito do sector privado.

b) Unha vez inscrita a fusidn por parte da entidade absorbente, procederase de oficio
a inscribir a extincién da entidade ou entidades absorbidas.

c) Se a fusién da lugar a constitucion dunha nova entidade do sector publico
institucional coa extincion dunha ou varias entidades inscritas no Inventario, procederase
de oficio a extincion destas no momento en que se inscriba a nova entidade.

d) Poderanse inscribir de oficio o dato relativo ao NIF da entidade, asi como o dato
relativo a clasificacion en termos de contabilidade nacional, de conformidade cos criterios
metodoldxicos de clasificacion institucional establecidos polo Sistema europeo de contas
nacionais e rexionais da Unién Europea.

e) Ademais, poderase inscribir de oficio a emenda dos erros materiais, de feito ou
aritméticos que se detecten no contido dos asentos.

Artigo 15.  Medios de remision das solicitudes de inscricion.

1. As solicitudes de inscricion presentaranse por medios electrénicos, a través dos
medios informaticos e telematicos habilitados para o efecto pola Intervencion Xeral da
Administracion do Estado, e acreditaranse mediante un certificado electrénico reconecido
ou cualificado dos previstos no artigo 9.2.a) da Lei 39/2015, do 1 de outubro.



BOLETIN OFICIAL DEL ESTADO

Suplemento en lingua galega ao num. 312 Sabado 28 de decembro de 2019

Sec. I.

2. Asditas solicitudes achegaranse a través de formularios electrénicos normalizados,
de acordo coas especificaciéns que estableza a Intervencion Xeral da Administracion do
Estado, tendo en conta o contido a que se refire o artigo 17.

3. O formulario de solicitude sera asinado electronicamente mediante un sistema de
sinatura dos previstos no artigo 10.3 da Lei 39/2015, do 1 de outubro, de acordo coa
Resolucién do 14 de xullo de 2017, da Secretaria Xeral de Administracion Dixital, pola que
se establecen as condicions de uso de sinatura electrénica non criptografica nas relacions
dos interesados cos érganos administrativos da Administracion xeral do Estado e cos seus
organismos publicos.

4. A aplicacién informatica en que se proporcionen os medios informaticos e
telematicos a que se refire 0 nimero 1, asi como os requiridos para a xestién de toda a
estrutura do Inventario: rexistro, arquivo e libro de inscriciéns, definida no artigo 5, debera
ser obxecto de aprobacion mediante resoluciéon do titular da Intervencién Xeral da
Administracién do Estado.

As resolucions de aprobacién definiran os aspectos relativos:

a) A legalidade da aplicacion informatica: adecuacion do funcionamento da aplicacion
informatica aos requisitos e tramites do procedemento.

b) A seguridade da aplicacion: preservacién da dispofibilidade, confidencialidade e
integridade dos datos tratados pola aplicacion.

c) A normalizacion dos medios de acceso: especificacions técnicas sobre os medios
e formatos de acceso.

d) A conservacion dos soportes utilizados: proporcién entre a durabilidade dos
soportes e o tempo durante o cal se deben manter os datos incluidos neles.

Artigo 16. Presentacion de solicitude de inscricion.

1. De conformidade co artigo 83 da Lei 40/2015, do 1 de outubro, corresponde ao
titular do maximo érgano de direccion da entidade, directamente para entidades de ambito
estatal ou, no caso das entidades integrantes do sector publico autonémico e local, a
través da Intervencion Xeral ou érgano equivalente da Administracion autonémica ou local
correspondente, a presentacion da solicitude de inscricion de creacion, transformacion,
fusién ou extincién de entidades do sector publico institucional.

No caso de entidades que dependen de varias administraciéns, sen que ningunha
delas tefia o control pero no seu conxunto a entidade sexa publica, a solicitude realizarase
a Intervencion Xeral da Administraciéon do Estado.

2. Enténdese por titular do maximo 6rgano de direccidén o presidente ou director da
entidade.

3. Non obstante, para as entidades de nova creacion en que non estean nomeados
os cargos de presidente ou director, terd a consideracion de titular do maximo 6rgano de
direccion a persoa encargada de levar a cabo os tramites necesarios para a constitucién
da entidade.

4. Se a entidade for unha filial estranxeira, o titular do maximo 6rgano de direccion
sera o que corresponda a entidade matriz de que dependa.

5. Para o caso de fusion por absorcion, o titular do maximo érgano de direccion da
entidade absorbente, pertencente ao sector publico institucional, iniciara a solicitude de
inscricién da fusioén.

6. Se a entidade en cuestion se encontra en proceso de liquidacién, tera a
consideracion de titular do maximo 6rgano de direccién o liquidador. Se se encontra en
concurso de acredores, corresponderalle ao administrador concursal.

7. O titular do maximo 6rgano de direcciéon podera delegar a sia competencia ou
actuar por medio de representante, de ser o caso, para solicitar calquera acto de inscricién
da entidade no Inventario. A representaciéon poderase acreditar mediante calquera medio
valido en dereito que deixe constancia fidedigna da sua existencia.

Artigo 17.  Formulario e documentacion que se debe achegar coa solicitude.

1. O formulario normalizado que debera cubrir telematicamente o titular do maximo
organo de direccion contera, segundo corresponda ao acto inscritible, os datos establecidos
no artigo 9.

2. Coa solicitude deberase xuntar, segundo o acto inscritible, a seguinte
documentacién en formato electrénico:

a) A escritura publica de constitucion inscrita no correspondente rexistro publico, de
ser o0 caso, a escritura de compravenda da participacion, o convenio de creacion da
entidade ou as suas addendas, os estatutos actualizados e a copia ou enlace a publicacion
electrénica do boletin oficial en que se publicou a norma pola cal se crea a entidade ou a
norma pola cal a entidade adquire unha forma xuridica diferente, asi como o plan de
actuacion, de ser o caso.

b) O acordo e a memoria xustificativa da fusion.

c) O acordo de disolucién e inicio do proceso de liquidacion adoptado polo érgano de
goberno.

d) O acordo de extincién adoptado polo 6rgano de goberno da entidade ou a norma
que determina a extincion e as inscricions efectuadas en calquera outro rexistro que sexa
de obrigado cumprimento.

e) Os estatutos modificados, a acta do acordo do érgano de goberno onde se reflicta
a modificacion ou actualizacion do dato, a norma onde se reflicta a dita modificacion ou un
certificado das variaciéns producidas coa documentacion que a xustifique.

f) Calquera outra documentacion xustificativa do acto en cuestion.

Artigo 18. Prazo de presentacion e recepcién de solicitudes.

1. O prazo para presentar a solicitude sera de trinta dias habiles contados a partir do
momento en que se produce o acto xuridico obxecto de inscricion.

2. Avalidez da documentacion que, de ser o caso, se deba xuntar xunto coa solicitude
quedara acreditada pola declaracién responsable do suxeito que a presenta, de acordo co
disposto no artigo 16.

3. Asolicitude de inscricion presentarase na Intervencion Xeral da Administracion do
Estado, a través da aplicacion informatica a que se refire o artigo 15.4.

Tras a presentacion da solicitude de inscricion, a aplicacion informatica da Intervencion
Xeral da Administracion do Estado emitira e proporcionara automaticamente un xustificante
de recepcion selado electronicamente, mediante un selo electronico baseado nun
certificado electrénico recofiecido ou cualificado dos previstos na Lei 40/2015, do 1 de
outubro, que sera posto automaticamente a disposicion do suxeito que presente a
solicitude de acordo co artigo 16, co seguinte contido:

a) O numero ou codigo de entrada asignado a solicitude de inscricion.

b) Adata e a hora de presentacion.

c) O contido do formulario de solicitude establecido no artigo 17.

d) De ser o caso, a enumeracion e denominacion dos documentos adxuntos ao
formulario de presentacion, seguida da pegada electronica de cada un deles. Para estes
efectos, enténdese por pegada electronica o resumo que se obtén como resultado de
aplicar un algoritmo matematico de compresion hash a informacion de que se trate. O
xustificante de recepcion mencionara o algoritmo utilizado na elaboracién da pegada
electronica.

e) A informacién do prazo maximo establecido normativamente para a resolucion e
notificacion do procedemento, asi como dos efectos que poida producir o silencio
administrativo.

Artigo 19.  Tramitacién e resolucién do procedemento.

1. O responsable do Inventario cualificara as solicitudes e a documentacion
preceptiva adxunta, verificando se os formularios normalizados estan debidamente
cubertos e a documentacion achegada se axusta ao disposto neste regulamento.

Unha vez cualificadas, ditara resolucién motivada en que se acorde ou se denegue a
inscricion. A resolucién sera asinada electronicamente, mediante sinatura electronica
baseada nun certificado electronico recofiecido ou cualificado dos previstos na Lei
40/2015, do 1 de outubro.

2. Se as solicitudes non reunen os requisitos preceptivos, requirirase telematicamente
o titular do maximo 6rgano de direccion da entidade, a través da aplicaciéon informatica
regulada no artigo 15.4, para que, nun prazo de dez dias habiles, emende a falta ou
achegue ou rectifique a documentacion obrigatoria, con expresa indicacion de que, se non
o fai, se considerara desistido da sua peticion, logo de resolucion que debera ser ditada
nos termos establecidos na Lei 39/2015, do 1 de outubro.

Artigo 20. Prazo para ditar resolucion, notificacion e efectos do silencio administrativo.

1. O prazo para ditar e notificar a resolucién dos procedementos de inscriciéon sera
de quince dias habiles contados desde a data de entrada da solicitude no Inventario.

2. Aresolucién do procedemento e, de ser o caso, o certificado de inscricidon seran
notificados electronicamente ao titular do maximo érgano de direccién da entidade.

En calquera momento, o titular do maximo érgano de direccién da entidade podera
acceder ao certificado de inscricion rexistral a través da aplicacion informatica descrita no
artigo 15.4.

3. Transcorrido o prazo sinalado no punto primeiro sen terse ditado e notificado
resolucién expresa, o titular do maximo érgano de direccién da entidade podera entender
estimada a solicitude.

Artigo 21.  Intercambio de informacion.

1. O responsable do Inventario facilitara ao resto de administracions a informacion
que necesiten para o eficaz exercicio das stias competencias, en cumprimento do deber
de colaboracion entre as administracions publicas establecido no artigo 141 da Lei 40/2015,
do 1 de outubro. En particular, facilitarase a informacién que requiran os érganos
competentes para a coordinacién e xestion da informaciéon econémico-financeira das
comunidades auténomas e entidades locais e para a aplicacion e seguimento da Lei
organica 2/2012, do 27 de abril, de estabilidade orzamentaria e sustentabilidade financeira,
e da sua normativa de desenvolvemento.

2. Asi mesmo, o responsable do Inventario comunicaralle a Axencia Estatal de
Administracién Tributaria as entidades do sector publico institucional de nova creacion que
fosen inscritas e ambos facilitaranse reciprocamente a informaciéon que precisen para o
cumprimento das respectivas funcions.

3. Alntervencion Xeral da Administracion do Estado pora a disposicion da central de
informacién econémico-financeira das administracions publicas informacién homoxénea
actualizada dos entes incluidos no ambito subxectivo da Lei organica 2/2012, do 27 de
abril, de estabilidade orzamentaria e sustentabilidade financeira.

